
Abt Heinrich in Stein verleiht an Volmar, des Fiirsprechen Sohn von Horb,
den Hof Oberiflingen gegen einen genannten jihrlichen Pachtschilling zu
Erbpacht.

Dornstetten, 1245. November 4.

Quoniam ea que aguntur cum tempore tractu temporis evanescunt, igitur ad
eternam rei geste memoriam ea que aguntur scripturarum munimine duximus
roboranda. Notum sit universis hanc paginam inspecturis, quod ego Heinri-
cus, dei providencia abbas in Staine, de conmuni consilio confratrum eiusdem
cenobii, Volmaro filio causidici de Horwe curiam Vfeningen® in emphiteosim
pro annuo censu michi ecclesieque mee persolvendo concessi, sub hac forma
videlicet, ut ipse continue resideat in eadem, et quandocumque iam dictus
Volmarus de ergastulo huius vite liberetur, abbas qui tunc pro tempore fuerit
unum ex filiis suis, quem voluerit, eligat et preficiat curie prelibate, qui in
universum ius patris sui succedat, qui eidem abbati pro investitura iam dicte
curie quinque libras Tuwingensium persolvat, eodemque iure filii possidentis
successores censeantur. Census autem talis est: viginti maltra tritici, vigin-
ti maltra siguli, triginta sex avene, nonaginta solidos Tuwingensis monete,
berna valens viginti solidos, sex libre cere et quatuor herberge, quarum due
estivales et alie hyemales sint. Hec omnia de predicta curia suis terminis per-
solvantur: frumentum in festo Michahelis, medietas peccunie et cera in festo
beati Martini, reliqua pars peccunie in festo Walpurgis, berna in media qua-
dragesima nobis in claustro Stain presentetur. Si vero iam dictus Volmarus
vel heredes sui a solucione canonis, quod absit, terminis sive temporibus pre-
notatis cessaverint, eo ipso ab omni iure prefate curie ceciderunt. Ut autem
huiusmodi scriptum robur obtineat, presentem cedulam sigilli mei munimi-
ne et sigillis domini abbatis Hirsougensis et R. nobilis comitis palatini de
Tuwingen roboramus.

Acta sunt hec Dornstetten, hora vespertina in stupa domini . . decani de
Vfeningen, presentibus . . custode de Stain et C. decano in Vfeningen et H.
plebano in Dornstetten et magistro H. plebano in Witingen et multis aliis,
anno domini M°. CC°. quadragesimo quinto, secundo nonas Novenbris.

Aus dem bestitigenden Vidimus dieser Urkunde von 1255, das in die Urkunde des
Abts Friederich von Stein iiber denselben Hof vom 11. Juni 1299 aufgenommenen
ist, vgl. WUB, Bd. XI, S. 252 f., Nr. 5289.

LOberiflingen.

Uberlieferung und Textkritik:
Am Rand Brandschéden durch den Fliegerangriff von 1944, neu gebun-
den.

